
Sprioclá d’iarrataisí: 29 Bealtaine 2026

[image: A logo of university of galway

AI-generated content may be incorrect.][image: A close up of logos

AI-generated content may be incorrect.]


An tionscnamh é seo domsa?
An ceoltóir, amhránaí agus/nó damhsóir tú atá idir 15-17 bliana d’aois a bhfuil an-suim agat sna healaíona traidisiúnta? An bhfuil ardchaighdeán ceoil/amhránaíochta/damhsa bainte amach agat cheana féin? Ar mhaith leat freastal ar cheardlann le taibheoirí proifisiúnta? Ar mhaith leat a bheith ar stáitse le ceoltóirí agus amhránaithe d’ardchaighdeán? Tá fáilte romhat cur isteach ar  ‘Aniar Aneas, Aniar Aduaidh’!

Cé hiad na háisitheoirí?
Ó Thuaidh:	Cathal Ó Curráin, Éanna Ó Cróinín
Thiar: 		Orla Ní Fhinneadha, Becky Ní Éallaithe
Ó Dheas:	Siobhán Ní Mhuimhneacháin, Seamas Hyland
 Cé hiad na stiúrthóirí cruthaitheacha?
Síle Denvir, Tríona Ní Shíocháin, Nada Ní Chuirrín, Marianne Ní Chinnéide
Cé hiad foireann chlár Cuisle ó Ealaín na Gaeltachta
Freda Nic Giolla Chatháin, Máire Ní Thuathail, Bernie Pháid Ní Mhuircheartaigh, Róisín Ní Mhocháin
Céard a bheidh i gceist?
Comhdháil: Beidh an chomhdháil idirnáisiúnta ‘Artistic Research and Endangered Conceptual Worlds’ ar siúl ar champas Ollscoil na Gaillimhe ó 23-25 Meitheamh 2026 agus beidh taighdeoirí ealaíonta agus cleachtóirí ealaíonta ó gach cúinne den domhan ag freastal ar an ócáid. Reáchtálfar clár Taighde Dána 2026 taobh leis an gcomhdháil in Ollscoil na Gaillimhe 2026 chun go mbeidh na himeachtaí Gaeilge fite fuaite le clár na comhdhála idirnáisiúnta.
Ceolchoirm: Beidh ceolchoirm ar siúl in Ollscoil na Gaillimhe ar an 23ú Meitheamh mar chuid den chomhdháil agus beidh plúr na gceoltóirí, na bhfonnadóirí agus na ndamhsóirí ó Ghaeltachtaí na tíre ag taibhiú ag an gceolchoirm seo. Beidh ealaíontóirí óga na Gaeltachta ar stáitse freisin agus cuirfidh siad clár ceoil, amhránaíochta agus damhsa ar an ardán. Cuirfear an clár le chéile ag ceardlanna le háisitheoirí ó cheantair éagsúla Gaeltachta thar dhá lá ar champas Ollscoil na Gaillimhe 22-23 Meitheamh 2026.
Cuireadh do Cheoltóirí / Amhránaithe / Damhsóirí Óga
· Tugtar cuireadh anois do thaibhealaíontóirí óga (idir dhamhsóirí, amhránaithe agus cheoltóirí) atá idir 15-17 bliain d’aois iarratas a chur isteach chun bheith páirteach in ‘Aniar Aneas, Aniar Aduaidh’ 
· Ní mór do do thuismitheoir/chaomhnóir foirm iarratais a chur isteach duit tríd an nasc seo 'Aniar Aneas, Aniar Aduaidh': Sprioclá d'iarrataisí Dé hAoine 29 Bealtaine 2026 – Fill out form. Líonfaidh do thuismitheoir/chaomhnóir an fhoirm, ach beidh ortsa ráiteas pearsanta a thabhairt dóibh le cur isteach sa bhfoirm, ina léireofar an taithí atá agat go dtí seo sa cheol/san amhránaíocht/sa damhsa a thaispeánann go bhfuil ardchaighdeán bainte amach agat, agus cén fáth ar mhaith leat an deis seo a bheith agat a bheith páirteach sa togra

Socruithe Lóistín agus Taistil
Beidh tuismitheoirí/caomhnóirí freagrach as socruithe lóistín agus taistil, agus as gach gné de chúram agus de chumhdach leanaí lasmuigh d’uaireanta freastail na gceardlann agus na ceolchoirme. Ní mór do gach duine óg tuismitheoir/caomhnóir a bheith in aonacht leo má fhanann siad thar oíche sa Ghaillimh, agus go nglacfaidh an tuismitheoir/caomhnóir sin freagracht iomlán as cúram agus cumhdach an duine óig.

Liúntas do Thaibhealaíontóirí Óga
Cuirfidh Ealaín na Gaeltachta liúntas beag ar fáil le cabhrú le costaisí taistil/lóistín do thaibhealaíontóirí óga nach as Cúige Chonnacht dóibh

Cumhdach Leanaí
Cloíonn imeachtaí ‘Aniar Aneas, Aniar Aduaidh’ le polasaithe Ollscoil na Gaillimhe agus Ealaín na Gaeltachta maidir le cumhdach leanaí. Tá tuilleadh eolais faoi na polasaithe sin le fáil ag na naisc seo a leanas:

https://ealain.ie/wp-content/uploads/2025/01/beartas-um-chosaint-leanai-enag_meitheamh-2024.pdf

https://www.universityofgalway.ie/media/humanresources/policiesproceduresandforms/policiesprocedures/QA127---Child-Safeguarding-Statement.pdf 

Tuilleadh eolais faoi imeachtaí ‘Aniar Aneas, Aniar Aduaidh’

taighdedana@ollscoilnagaillimhe.ie 

